
«ՈՌՈԳՄԱՆ ՆՊԱՏԱԿՈՎ 2024 ԹՎԱԿԱՆԻՆ ՍԵՎԱՆԱ ԼՃԻՑ ՋՐԱՌԻ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	02.05.2024թ.

	
	N /27.0.01/17084-2024

	«Ոռոգման նպատակով 2024 թվականին Սևանա լճից ջրառի մասին» Հայաստանի Հանրապետության կառավարության որոշման նախագծի նախաբանում «օրենքի» և «օրենքով» բառերից առաջ առաջարկում ենք հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը: 
	Ընդունվել է, լրամշակվել է: 


	2.ՀՀ ֆինանսների նախարարություն
	07.05.2024թ.

	
	N 01/9-1/9549-2024

	Առարկություններ և առաջարկություններ չունենք:
	Ընդունվել է ի գիտություն։

	3. ՀՀ էկոնոմիկայի նախարարություն
	03.05.2024թ.

	
	N 01/8487-2024

	Առարկություններ և առաջարկություններ չունենք:
	Ընդունվել է ի գիտություն։

	4. ՀՀ շրջակա միջավայրի նախարարություն
	08.05.2024թ.

	
	N 1/14.2/5257-2024

	1. Նախագծի 1-ին կետը «170.0 մլն մ3» բառերից հետո լրացնել «՝ ներառյալ «Գեղարքունիք» ՋՕԸ-ին տրված 6.4 մլն. մ3 ջրաքանակը» բառերով։



2. Նախագծի հիմնավորման՝
1)  1-ին կետով ներկայցված հաշվարկների համաձայն՝ 1 հա-ի  ջրապահանջը համակարգի գլխամասում կազմել է ավելի քան 17 հազ. մ3 (517 մլն մ3/30.3 հազ. հա), մինչդեռ 2023 թվականի «Ոռոգման նպատակով 2023 թվականին Սևանա լճից ջրառի մասին» Կառավարության որոշման նախագծի հիմնավորման մեջ բերված հաշվարկների համաձայն 1 հա-ի  ջրապահանջը համակարգի գլխամասում  կազմել  է  14.2 հազ. մ3 (445 մլն մ3/31.3 հազ. հա), այսինքն՝ ոռոգելի հողտարածքների մակերեսը 2023 թվականի համեմատ կրճատվել է 1000 հա-ով, իսկ ոռոգման համար անհրաժեշտ ջրի ծավալը ավելացել է 72 մլն մ3-ով, որն էլ հիմք է դարձել 2024 թվականին Սևանա լճից  200 մլն մ3  (Նախագծով՝ 170 մլն մ3 և պլան ժամանակացույցով ևս 30 մլն մ3) ծավալով ջրառի անհրաժեշտության համար և պարզաբանման անհրաժեշտություն ունի,
2) անհրաժեշտ է հստակ ներկայացնել Հրազդան գետից 187 մլն մ3 ծավալի հաշվարկման մեթոդիկան և հաշվարկման ելակետային տվյալների աղբյուրները, հաշվի առնելով, որ 2024 թվականին 2023 թվականի համեմատ Հրազդան գետի հոսքը 5 անգամ ավել է, իսկ Մարմարիկի ջրամբարի լցվածությունը կանխատեսվում է 95-100%  (22.0-24.0 մլն.մ3), մինչդեռ 2023 թվականին ջրի պահանջարկը նախատեսվել է Հրազդան գետից ապահովել 172 մլն մ3՝ ներառյալ Մարմարիկի ջրամբարը (75-80% (18.0-19.2 մլն.մ3))։ Բացի այդ՝ ժամանակացույցում բերված տվյալների և «Հայհիդրոմետ» ՊՈԱԿ-ի կողմից 2024 թվականի ապրիլի 1-ին թողարկված «ՀՀ գետերի գարնանային վարարումների տարրերի կանխատեսում» տեղեկագրում տրված տվյալների միջև առկա է անհամապատասխանություն,

3) նախատեսվում է Մխչյանի և Ռանչպար-Արևշատ պոմպակայանների առավելագույն հզորությամբ գործարկմամբ ապահովել շուրջ 40 մլն մ3 ջրարտադրություն, մինչդեռ Մխչյան 1, 2 պոմպակայանում 3 դոտացիոն պոմպերի (յուրաքանչյուրը 1600 լ/վ արտադրողականությամբ՝ ընդհանուրը 4800 լ/վ ջրաելքով) 120 օր աշխատելու դեպքում կարտադրվի մոտ 50 մլն մ3 ջրածավալ, իսկ Ռանչպար-Արևշատ պոմպակայանում 2 դոտացիոն պոմպերի 120 օր աշխատելու դեպքում (յուրաքանչյուրը 1450 լ/վ արտադրողականությամբ, ընդհանուր ջրաելքը ստորին Հրազդանով 2800 լ/վ) կարտադրվի 29 մլն մ3 ջրաքանակ։ 2 պոմպակայանները միասին կարող են արտադրել շուրջ 79 մլն մ3 ջրաքանակ։ 
3. Անհրաժեշտ է հաշվի առնել, նաև որ 2023 թվականին դիտվել են անբարենպաստ եղանակային պայմաններ՝ մայիս-հուլիս ժամանակահատվածում տեղումների քանակը կազմել է նորմայի 60-100%-ը, ջերմաստիճանը եղել է նորմայի սահմաններում, օգոստոսին տեղումների քանակը կազմել է նորմայի մինչև 50%-ը, ջերմաստիճանը գերազանցել է նորման 2 աստիճանով, սեպտեմբեր-հոկտեմբեր ամիսներին տեղումները և ջերմաստիճանը եղել են նորմայի սահմաններում, իսկ համաձայն 2024 թվականի կանխատեսումների՝ մայիսին ջերմաստիճանը լինելու է նորմայի սահմաններում, տեղումները գերազանցելու են նորման։
Հաշվի առնելով վերոգրյալը և վերոնշյալ պոմպակայանների ոռոգելի հողատարածքներին մոտ գտնվելը (ջրի մղման դեպքում կունենանք ավելի քիչ ջրակորուստներ)՝ անհրաժեշտ է ոռոգման ջրառաջարկի հնարավոր դեֆիցիտը լրացնել Մխչյան 1, 2 և Ռանչպար-Արևշատ պոմպակայանների դրվածքային հզորությունների ոչ ամբողջական ծավալով աշխատանքի հաշվին՝ բացառելով Սևանա լճից հավելյալ ջրառի իրականացումը։
	Ընդունվել է 
Պարզաբանում:
170 մլն մ3 չգերազանցելու պայմանով հնարավոր է իրականացնել վերաբաշխում։


Պարզաբանում:
1) Ոռոգման ջրի պահանջարկը ձևավորվել է մշակաբույսերի փաստացի ջրապահանջով։ Հարկ է նշել, որ 2023 թվականին ամբողջությամբ չեն ապահովվել մշակաբույսերի ջրապահանջը, որը պայմանավորված էր եղանակային անբարենպաստ պայմաններով (սակավաջրություն, տևական ժամանակ բարձ ջերմաստիճան և ալյն), հետևաբար չենք կարող առաջնորդվել նախորդ տարվա տվյալներով։   



2) 2024 թվականի մայիս ամսվա ընթացքում թարմացվել է նաև ջրապահանջի պլան ժամանակացույցը, համաձայն որի ճշգրտվել է նաև Հրազդան գետից ջարառի ծավալը՝ 187 մլն մ3 դառնալով 225,7 մլն մ3։ 

Այսպիսով Ոռոգման նպատակով 2024 թվականին Սևանա լճից ջրառը կկազմի մինչև 170 մլն մ3 ։ 
Մարմարիկի ջրամբարի կանխատեսված ջրառաջարկը ներառված է Հրազդան գետի հոսքի կանխատեսված ծավալում: Ինչ վերաբերում է ջրամբարների ջրառաջարկներին, ապա հարկ է նշել, որ Ապարանի և Ազատի ջրամբարների ջրառաջարկների հաշվարկներում ներառված են միայն Սևան-Հրազդան դերիվացիոն համակարգից սնվող ոռոգման ջրանցքների տրվող դոտացիաների ծավալները. Այդ ջրամբարներից ոռոգման նպատակով ջրամատակարարում իրականացվում է նաև համապատասխանաբար Քասախի ոռոգման համակարգին և Դվինի ջրանցքին, Ազատի քառաստիճան պոմպակայանին, որոնց հաշվարկված ջրապահանջները ևս նվազեցվում են ջրամբարների կանխատեսված ընդհանուր ջրառաջարկից:

3) Մխչյան և Ռանչպար-Արևշատ պոմպակայանների ջրառաջարկի ծավալը հաշվարկվել է պոմպակայանների տեխնիկական վիճակով պայմանավորված՝ պոմպակայանների մղման խողովակաշարերի մաշվածության հետևանքով հնարավոր չի աշխատացնել 2 պոմպային ագրեգատային հզորությունից ոչ ավել՝ խողովակաշարերի վրա հաճախակի տեղի ունեցող վթարների պատճառով: Նախատեսված   40 մլն մ3 մեխանիկական ջուրը հաշվարկված է յուրաքանչյուր պոմպակայանից մինչև 2 պոմպային ագրեգատի  հնարավոր առավելագույն հզորությամբ արտադրված ջրաքանակի սահմաններում:


	5. ՀՀ գիտությունների ազգային ակադեմիա Սևանա լճի պահպանության փորձագիտական հանձնաժողով
	02.05.2024թ.

	
	N Փ-20/2024

	Նախագծի համաձայն, 2024թ-ին լճից ոռոգման նպատակով ջրառի չափաքանակ է սահմավում մինչեւ 170 մլն խոր.մ, սակայն դրան կից «Սեւան- Հրազդան դերիվացիոն համակարգից սնվող ոռոգման ջրանցների գլխամասային ջրառի նախնական պլան ժամանակացույցով» ոռոգման ամբողջ ժամանակահատվածի համար, նախատեսված ջրառը կազմում է 200մլն խոր.մ, այդ թվում 170մլն . խոր. մ՝ հունիսի 1-ին տասնօրյակ մինչեւ սեպտեմբերի 2-րդ տասնօրյակ, այնուհետեւ՝ եւս 30 մլն խոր.մ մինչեւ հոկտեմբերի 3-րդ տասնօրյակ։ Նախագծով՝ համակարգի իշխման տակ գտնվող եւ ՋՕԸ-երի հետ պայմանագրային հիմունքներով սպասարկվող ոռոգվելիք հողատարածությունների մակերեսը, անցած տարիների նկատմաբ նվազել է եւ կազմում է 30.3 հազ հա, ի հակադրություն դրան՝ ոռոգման ընդհանուր ջրապահանջը աճել է եւ կազմում է՝ 517մլն. խոր. մ: Հանձնաժողովի կարծիքով, նշված անճշտությունների շտկման եւ անցած տարվա նույն օրվա նկատմամբ, ս/թ ապրիլի 29-ի դրությամբ ջրամբարներում 37.2 մլն. խոր մ-ով ավելի ջրային ռեսուրսների առկայության հանգամանքը, թույլ կտա համակարգի ջրապահանջը նվազեցնել շուրջ 55մլն. խոր. մ-ով: 
Այնուամենայնիվ, ղեկավարվելով ՀՀ ջրային օրենսդրությամբ եւ մասնավորապես «Սեւանա լճի մասին» ՀՀ օրենքով, ամրագրված «ջրառաջարկն է ձեւավորում ջրապահանջը» սկզբունքով, հանձնաժողովը ընդունելի է համարում 2024թ. լճից տարեկան ջրառը սահմանել՝ մինչեւ 170մլն. խոր. մ: Տեղին է նշել նաեւ, որ ՀՀ ՇՄՆ «Հիդրոօդերեւութաբանության եւ մոնիթորինգի կենտրոն» ՊՈԱԿ-ի, ՀՀ գետերի գարնանային վարարումների տարրերի 2024թ. կանխատեսման արդյունքների համաձայն, նույնիսկ 170մլն. խոր. մ ջրառի պարագայում՝ լճի մակարդակը 2024թ. դեկտեմբեր 31-ի դրությամբ, 2024թ. հունվարի 1-ի համեմատ կլինի -3...+3 սմ սահմաններում: Հաշվի առնելով վերոգրյալը եւ վերջին տարիներին արձանագրվող լճի ջրի հաշվեկշռի բաղադրիչների, այդ թվում մակարդակի, բացասական արժեքները, ինչպես նաեւ ինտենսիվ «ծաղկման» գործընթացներով պայմանավորված լճի վատթարացող էկոլոգիական վիճակը, հանձնաժողովը անհրաժեշտ է համարում ՀՀ Կառավարության որոշման նախագծում ամրագրել, որ լճից մինչեւ 170 մլն խոր.մ ջրառը նախատեսվում է 2024թ. ոռոգման ամբողջ ժամանակահատվածի ջրապահանջի ապահովման համար։ Հաշվի առնելով հիդրոերկրաբանական պայմանների վերլուծական տվյալները, հանձնաժողովի փորձագետները ջրթողումների ծավալը կանխատեսում են 150 մլն խոր. մ, անհրաժեշտության դեպքում 20 մլն խոր.մ ոռոգման սեզոնի վերջում օգտագործելու պայմանով: Միաժամանակ հանձնաժողովը իր պատրաստակամությունն է հայտնում՝ ըստ անհրաժեշտության, հարցի հետագա քննարկումներին մասնակցելու վերաբերյալ: 
	Պարզաբանում:
-Ոռոգման ջրի պահանջարկի ավելացումը պայմանավորված է վերջին սակավաջուր և չորային տարիներին Արարատյան դաշտի գրունտային ջրերի մակարդակի նվազման արդյունքում ստորերկրյա ջրերով հողի վերգետնյա շերտի անբավարար սնուցմամբ, դրա արդյունքում մշակաբույսերի փաստացի ջրապահանջի աճով, որը լրացվում է վերգետնյա ջրմամբ:













Ընդունվել է ի գիտություն։

